
Түркістан облыстық Қоғамдық кеңесінің                                                  жетінші отырысының 
Хаттамасы

        Түркістан қ.						                             29.10.2025 ж.
                                                                                                               сағ. 11-00

Кеңес мәжілісіне төрағалық етуші – Қоғамдық кеңес төрағасының міндетін атқарушы К.Қадырбеков.
Құрметті Қоғамдық кеңес мүшелері және
отырысқа қатысушылар!
Түркістан облысы  Қоғамдық кеңесінің отырысына  32 мүшесінен  27 қатысты, қатысушы мүшелердің саны отырысты ашуға құқықты болып табылады.      Қоғамдық кеңесінің отырысына:
 - Күн тәртібіне тиісті облыстық басқарма басшылары мен қызметкерлері;
 	 - БАҚ өкілдері қатысты.  
 Отырысты ашық деп жариялады.
Құрметті Қоғамдық кеңес мүшелері!
Бүгінгі отырыстың  КҮН ТӘРТІБІНЕ  21 мәселе енгізіліп отыр, олар сіздерге  тарқатылып  берілді. Олар:
1. Түркістан облыстық Қоғамдық кеңесінің құрамына өзгерістер енгізу туралы.
 2. Түркістан облыстық Қоғамдық кеңесінің әлеуметтік  саланың дамуы жөніндегі комиссия құрамына өзгерістер енгізу туралы. 
  3. Түркістан облыстық  Қоғамдық кеңесінің сыбайлас жемқорлық көрінісіне қарсы іс-қимыл мәселелері  және мемлекеттік сатып алу жөніндегі комиссия құрамына өзгерістер енгізу туралы.
  4. Оңалту бағдарламасына сәйкес мүгедектігі бар азаматтарды қамтамасыз етуді ұйымдастыру туралы ақпарат.   
5. Түркістан облысының құрылыс басқармасының есеп беру барысында берілген ұсынымдардың орындалуы туралы. 
  6. «2025 жылғы арнаулы әлеуметтік қызметтердің тарифтерін бекіту туралы» Түркістан облысы әкімдігінің қаулы жобасы. 
 7. «Мемлекеттік ветеринариялық ұйымдарды қамтамасыз етудің заттай нормаларын бекіту туралы» Түркістан облысы әкімдігінің қаулы жобасы.  
8. «2025-2026 оқу жылына техникалық және кәсіптік, орта білімнен кейінгі білімі бар кадрларды даярлауға арналған мемлекеттік білім беру тапсырысын орналастыру туралы» Түркістан облысы әкімдігінің қаулы жобасы.  
9. «Түркістан облысы әкімдігінің 2024 жылғы 1 шілдедегі № 134 «Түркістан облысының мәдениет басқармасы» мемлекеттік мекемесі туралы Ережені бекіту туралы» қаулысына өзгерістер мен толықтырулар енгізу туралы» Түркістан облысы әкімдігінің қаулы жобасы.  
10. «Түркістан облысы әкiмдiгiнiң 2021 жылғы 9 желтоқсандағы № 268 «Түркістан облысы бойынша ауызсумен жабдықтаудың баламасыз көздері болып табылатын сумен жабдықтаудың ерекше маңызды оқшау жүйелерінің тізбесін бекіту туралы» қаулысының күші жойылды деп тану туралы» Түркістан облысы әкімдігінің қаулы жобасы.  
11. «Түркістан облысында ауызсу беру бойынша көрсетілетін             қызметтердің құны субсидиялауға жататын сумен жабдықтау жүйелерінің тізбесін бекіту туралы» Түркістан облысы әкімдігінің қаулы жобасы.  
12. «Түркістан облысы бойынша ауызсумен жабдықтаудың баламасыз көздері болып табылатын сумен жабдықтаудың ерекше маңызды топтық және оқшау жүйелерінен халыққа берілген ауызсудың бір текше метрі үшін төлемақы мөлшерін бекіту туралы» Түркістан облыстық мәслихатының 2021 жылғы 10 желтоқсандағы № 13/129-VIІ және «Түркістан облысы бойынша ауызсумен жабдықтаудың баламасыз көздері болып табылатын сумен жабдықтаудың ерекше маңызды топтық және оқшау жүйелерінен халыққа берілген ауызсудың бір текше метрі үшін төлемақы мөлшерін бекіту туралы» Түркістан облыстық мәслихатының 2021 жылғы 10 желтоқсандағы № 13/129-VIІ шешіміне өзгеріс енгізу туралы» Түркістан облыстық мәслихатының 2024 жылғы 11 сәуірдегі № 9/133-VIII шешімдерінің күші жойылды деп тану туралы» Түркістан облыстық мәслихатының шешім жобасы. 
13. «Түркістан облысында ауызсу беру бойынша көрсетілетін қызметтердің құны субсидиялауға жататын сумен жабдықтау жүйелерінің тізбесіне енгізілген сумен жабдықтау жүйелерінен берілген ауызсудың бір текше метрі үшін төлемақы мөлшерін бекіту туралы» Түркістан облыстық  мәслихатының шешім жобасы.  
14. «Түркістан облысының цифрландыру, мемлекеттік қызметтер көрсету және архивтер басқармасының мемлекеттік архивтерімен өткізілетін тауарларға (жұмыстарға, көрсетілетін қызметтерге) баға прейскурантын бекіту туралы» Түркістан облысы әкімдігінің қаулы жобасы. 
 15. Түркістан облысы әкімдігінің 2023 жылғы 18 мамырдағы №94 «Түркістан облысының сәулет және қала құрылысы басқармасы» мемлекеттік мекемесі туралы Ережені бекіту туралы» қаулысына толықтырулар еңгізу туралы» Түркістан облысы әкімдігінің қаулы жобасы. 
16. «Түркістан облысының бірыңғай бюджеттік сыныптаманың санаттары, сыныптары және кіші сыныптары бойынша жергілікті бюджетке түсетін түсімдерді болжау тәртібін бекіту туралы» Түркістан облысы әкімдігінің қаулы жобасы.
17. «Түркістан облысы әкімдігінің кейбір қауларының күші жойылды деп тану туралы» Түркістан облысы әкімдігінің қаулы жобасы.
18. «Түркістан облысының бюджетінен қаржыландырылатын ұйымдар жұмыскерлерінің лауазымдық айлықақыларына ынталандыру үстемақыларын белгілеу тәртібі мен шарттарын айқындау туралы» Түркістан облысы әкімдігінің қаулы жобасы.
19. «Түркістан облысының бірыңғай бюджеттік сыныптаманың санаттары, сыныптары және кіші сыныптары бойынша жергілікті бюджетке түсетін түсімдерді болжау тәртібін бекіту туралы» Түркістан облысы әкімдігінің қаулы жобасы.	 
20. «Түркістан облысы әкімдігінің кейбір қауларының күші жойылды деп тану туралы» Түркістан облысы әкімдігінің қаулы жобасы.
 	21. Басқа да мәселелер.
Күн тәртібі бойынша басқа ұсыныстар мен сұрақтар болмаса, Қоғамдық кеңес мүшелерінің дауыс беруін сұрады. 
Кім қарсы?  Жоқ
Кім қалыс?  Жоқ
Күн тәртібі бір ауыздан қабылданды. 
          1. Күн тәртібіндегі бірінші мәселе: - Түркістан облыстық Қоғамдық кеңесінің құрамына өзгерістер енгізу туралы.
К.Қадырбеков: Қүрметті Қоғамдық кеңес мүшелері, Қоғамдық кеңестің құрамындағы мүшелері бірқатар себептермен кеңестен шығып қалғандарына байланысты (Әзіретбергенұлы Жарылқасын, Шоқпаров Әлібек Жұмабекұлы, Күзенбаев Ерлан Бақытжанұлы) біз құрамды резерв қатарынан толықтыруымыз қажет. ҚР «Қоғамдық кеңестер туралы» Заңына және  «Түркістан облысының Қоғамдық кеңес туралы Ережеге» сәйкес Қоғамдық кеңес мүшелігіне резервшілер тізімінен азаматтық қоғам өкілдері қатарынан  енгізу қажет. Бүгінгі таңда резервшілер тізімінде 15 кандидаттар бар. 
Резерв тізімін Қоғамдық кеңестің төралқасында жан-жақты талқылап, сіздердің назарларыңызға  келесі кандидатураларды ұсынамыз. Әлішев Әмірдин Мұхиденұлын, Мамықова Назипа Дарханбайқызын және Чалданов Зуппархан Субатовичті. Ұсынылған кандидатуралар бойынша  өмірбаяндарымен  таныстырып өтті.
2. Күн тәртібіндегі екінші мәселе: - Түркістан облыстық Қоғамдық кеңесінің әлеуметтік  саланың дамуы жөніндегі комиссия құрамына өзгерістер енгізу туралы. 
Аталған комиссиясының құрамына Әлішев Әмірдин Мұхиденұлын және Мамықова Назипа Дарханбайқызын- енгізу ұсынылды. 
          Басқа ұсыныстар  бар ма?  Жоқ. 
Басқа сұрақтар, ұсыныстар болмаса дауыс беруді сұрады. 
Кім қарсы? 
Кім қалыс? Жоқ.
Ұсыныс бір ауыздан қабылданды.
     Түркістан облыстық Қоғамдық кеңесі ШЕШІМ ЕТТІ:
Түркістан облыстық Қоғамдық кеңесінің әлеуметтік  саланың дамуы жөніндегі комиссия құрамына Әлішев Әмірдин Мұхиденұлы және Мамықова Назипа Дарханбайқызы  енгізілді. 
 	     	3. Күн тәртібіндегі үшінші мәселе: - Түркістан облыстық  Қоғамдық кеңесінің сыбайлас жемқорлық көрінісіне қарсы іс-қимыл мәселелері  және мемлекеттік сатып алу жөніндегі комиссия құрамына өзгерістер енгізу туралы.
Аталған комиссиясының құрамына Чалданов Зуппархан Субатовичті енгізу ұсынылды. 
 Басқа ұсыныстар  бар ма?  Жоқ. 
Басқа сұрақтар, ұсыныстар болмаса дауыс беруді сұрады. 
Кім қарсы? 
Кім қалыс? Жоқ.
Ұсыныс бір ауыздан қабылданды.
     Түркістан облыстық Қоғамдық кеңесі ШЕШІМ ЕТТІ:
Түркістан облыстық  Қоғамдық кеңесінің сыбайлас жемқорлық көрінісіне қарсы іс-қимыл мәселелері  және мемлекеттік сатып алу жөніндегі комиссия құрамына Чалданов Зуппархан Субатович енгізілді.
4. Күн тәртібіндегі төртінші мәселе: - «Оңалту бағдарламасына сәйкес мүгедектігі бар азаматтарды қамтамасыз етуді ұйымдастыру туралы» Түркістан облысының жұмыспен қамтуды үйлестіру және әлеуметтік бағдарламалар басқармасының есебі.  
Сөз Түркістан облысының жұмыспен қамтуды үйлестіру және әлеуметтік бағдарламалар басқармасының ардагерлер және мүгедектігі бар адамдармен жұмыс бөлімінің басшысы Кенжебаева Зылиха Садыққызына берілді.  
	Келесі Сөз Түркістан облыстық  Қоғамдық кеңесінің әлеуметтік саланың дамуы жөніндегі  комиссия төрайымы Қамбарова Зухра Медеуқызына берілді. 
Қосымша баяндама жасау үшін Түркістан облыстық  Қоғамдық кеңесінің әлеуметтік саланың дамуы жөніндегі  комиссия мүшесі Шалтан Еркінбай Керімбайұлына берілді.  
	Сұрақтар бар ма?
Ж.Борсабаев – Еркінбай Керімбайұлы слайдтарда көрсетілген материалдары бойынша айтып өтейін. Көпқабатты үйлерді салынған кезде  қадағалау мемлекеттік сәулет басқармасының құзыретіне кіреді, екіншіден бюджет есебінен салынған үйлер бақылауда болып, барлық жоба сметалық сараптамадан өтеді, нысаналар талаптарға сай жүргізіледі. Ал жеке тұрғын үйлерге келсек, жеке инвесторлар өздері соғып, пайдалануға өздері береді. Бюджет есебінен соғылған нысаналарда  кемшіліктер болса құрылыс басқармасына ұсыныс берсеңіздер міндетті түрде оны жоямыз. Сіз айтып отырған кемшіліктер жеке кәсіпкерлерге байланысты (кафе, шаштараз, тамақтанатын орындар). Ол кемшіліктерді жою біздің құзыретімізге кірмейді, оларға шара қолдана алмаймыз.
Б.Биназаров – Әкімшілік кодексінің 83 бабына сәйкес, ол жеке кәсіпкерлерге 200 бен 300 айлық көрсеткішіне қарай 500 мың теңге айыппұл салынады. Бір рет айыппұл салынса екінші рет қайталанбайды, 500 мың теңгесі көп емес ғой төлей беретін. 
Н.Есенбаев – Сол 500 мың теңге айыппұл салмаяқ, сол қаржыға пандустарды жөндеп, жоқ үйлерге қайта салып беруге бола ма? Құрылыс басқармасы жеке инвесторлар не салып, не қойып жатыр деп қадағалауға бола ма, жоқ білгенін соға берема?
Ж.Борсабаев –Біз жобалар бойынша талаптарға сай жұмыс жасаймыз. қадағалау біздің құзыретімізге кірмейді.
Б.Рысбеков – Облыста 320-ға жуық арбаға таңылған балалар бар. Осы балаларға ем жасайтын оңалту орталықтарында ЛФК мамандары жоқ. Шалғайдағы аудан тұрғындары осы мамандарды іздеп Шымкент қаласына келеді, себебі аудандарда жоқ маман. Келешекте осы мамандар бойынша гранттарды көбейту керек. 
Б.Шамуратов – Мүгедектігі бар адамдарға дұрыс соғылмаған пандусы, есігі, басқа да жағдайы болсын – бәрі тіреліп үй біткен кезде дұрыс қабылдамаған комиссияға байланысты. Сондықтан берілген ұсынымдар жобасына біткен үйлерді қабылдау актысын дайындау кезінде мемлекеттік мекемелердің жауапкершілігін арттыру деген ұсыныс қоссақ және осы ұсынымдардың орындалуы бойынша 2026 жылы 2 тоқсанында жауапты басқармаларды шақырып есебін тыңдасақ.
Е.Шалтан – Қоғамдық кеңес комиссиясы басқармаға жіберген слайдтарға сәйкес жүргізілген мониторингтер мен тағайындалған айыппұлдар бойынша есеп берілсін
 К.Қадырбеков -  Зухра Медеуқызы, комиссия төрайымы ретінде облыс әкімінің атына осы мәжіліске облыстық жұмыспен қамтуды үйлестіру және әлеуметтік бағдарламалар басқармасының не басшысы, не орынбасары келмегендігін, дайындалмай келген маманын жібере салғанын,  күн тәртібіндегі мәселе бойынша Қоғамдық кеңестің мүшелері қанағаттанарлық жауап алмағандығы туралы хат дайындаңыз.
З.Қамбарова – Жарайды. 
К.Қадырбеков - басқа сұрақтар болмаса, Оңалту бағдарламасына сәйкес мүгедектігі бар азаматтарды қамтамасыз етуді ұйымдастыру туралы жұмыспен қамтуды үйлестіру және әлеуметтік бағдарламалар басқармасының есебі қанағаттанарлықсыз деген баға береміз. 
Түркістан облыстық  Қоғамдық кеңесінің 29.10.2025 ж.                                                №7 мәжілісінде «Оңалту бағдарламасына сәйкес мүгедектігі бар азаматтарды қамтамасыз етуді ұйымдастыру туралы» есепті тыңдау барысында берілген Ұсынымдар
1. «Оңалту бағдарламасына сәйкес мүгедектігі бар азаматтарды қамтамасыз етуді ұйымдастыру туралы жұмыспен қамтуды үйлестіру және әлеуметтік бағдарламалар басқармасының есебі» қанағаттанарлық емес;
2. Мүгедектер арбасына байланған азаматтарды облыстың алыс өңірлерінен сауықтыру мекемелеріне тасымалдауды шешу максатында Қағидаға өзгерістер енгізу туралы тиісті органға хат жолдау;
3. Мүмкіндігі шектеулі азаматтарға облыс аумағында жаңадан ашылған оңалту бағытындағы мекемелерге қолжетімділік мәселесін және инватакси қызметін шешу жолдарын қарастыру;
4. Мемлекеттік меншіктегі оңалту орталықтарында логопед, дефектолог, дене машықтарын бейімдеу /АФК адаптерный физический культурник/ мамандар мәселелерін шешу жолдарын қарастыру;
5. Жеке оңалту саласында облыс өңірлерінде атқа міну терапиясын қолдануды қарастыру; 
 	6. 18 жасқа толған, қоғамға зиян келтірмейтін психоневрологиялық аурулары бар азаматтарды психикалық науқастар емделетін ауруханаларға жібермей, 18 жастан 25 жасқа дейінгі азаматтарды әлеуметтік қызмет көрсету орталықтарына жіберуді қарастыру;
 	7. Пайдалану мерзімі 5 жылға арналған мүгедектер арбасының сапасын жақсарту мәселесін қарастыру;
8. Оңалту орталықтарына мүмкіндігі шектеулі  жандарға бару үшін құжаттар санын азайтуды,  бір терезе жүйесі сияқты бір мекемеде жасалуды қарастыру;
9. Оңалту саласында жұмыс істейтін қызметкерлерге күнделікті физикалық, психологиялық әсер етуіне байланысты, емдеу саласының мамандары сияқты ерте зейнетке шығу және 56 күнге еңбек демалысы мәселесін көтеру. 
	10. Тұрғын үйлерді пайдалануға қабылдау кезінде Түркістан облысы Қоғамдық кеңесінің мүшелерін сәулет және қала құрылысы басқармасының қабылдау комиссиясының құрамына  міндетті түрде қосу көзделсін.
	11. Аяқталған тұрғын үйлерді қабылдау актісін дайындау кезінде жауапкершілікті арттыру;
	12. Қоғамдық кеңес комиссиясының басқармаға жіберген слайдтарға сәйкес жүргізілген мониторингтер мен тағайындалған айыппұлдар бойынша есеп беру.
            Кімде-кім осы ұсынымдар қабылдансын десе, Қоғамдық кеңес мүшелерінің дауыс беруін сұрады.
  Кім қарсы? Жоқ
  Кім қалыс қалды? Жоқ
  Қабылданды.
       Түркістан облыстық Қоғамдық кеңесі ШЕШІМ ЕТТІ: 
Оңалту бағдарламасына сәйкес мүгедектігі бар азаматтарды қамтамасыз етуді ұйымдастыру туралы жұмыспен қамтуды үйлестіру және әлеуметтік бағдарламалар басқармасының есебі қанағаттанарлықсыз деп бекітілді. 
5. Күн тәртібіндегі бесінші мәселе:  - Түркістан облысының құрылыс басқармасының есеп беру барысында берілген ұсынымдардың орындалуы туралы. 
Сөз облыстық құрылыс басқармасы басшысының орынбасары  Борсабаев Жалғас Сыздықұлына берілді. (Баяндама қосымша тіркеледі). 
     	Баяндама аяқталды,  Жалғас Сыздықұлына сұрақтар бола ма? 
Б.Рысбеков – Біткен мектептердің құжаттары неге құрылысы біткен кезде берілмейді, себебі мұғалімдер айлық алар кезде мектептерің балансқа өтпеген деп айлықтарын бермейді, сосын директоры құжаттарын алу үшін анда жүгіріп, мында жүгіріп  шапқылайды. Балансқа өткізу неге созылып кетеді?
Ж.Борсабаев – Бұндай жағдай өте сирек кездеседі, ол жердің мәселесіне байланысты. Құрылыс басталып кетеді, ал  жерді рәсімдеу өте көп уақытты алады, созылып кетеді, арасында жерді алып қояды, оны қайта береді, сөйтіп жүргенде мектеп бітіп қалады да, ал құжаттары созылып кетеді. Бұл мәселені қолға алып жатырмыз, жердің құжаттарын алып алған соң құрылысты бастаймыз. 
Б.Раманқұлов – «Парасат» паркі тапсырылды деп жатыр, енді айналасын көгалдандыруға, абаттандыруға қанша қаржы бөлінді, қаншасы игерілді?
Ж.Борсабаев –  Абаттандыру мәселесін жергілікті атқарушы орган шешеді, себебі тапсырыс беруші жергілікті әкімшілік. Мектеп, аурухана сияқты мекемелердің, бюджеттік тұрғын үйлердің абаттандыруы біздің құзыретімізде. 
К.Қадырбеков - сұрақтар болмаса, Түркістан облысының құрылыс басқармасының есеп беру барысында берілген ұсынымдардың орындалуы назарға алынсын.
	Кімде-кім осы ұсыныс қабылдансын десе, Қоғамдық кеңес мүшелерінің дауыс беруін сұрады.
  Кім қарсы? Жоқ
  Кім қалыс қалды? Жоқ
  Қабылданды.
      Түркістан облыстық Қоғамдық кеңесі ШЕШІМ ЕТТІ: 
Түркістан облысының құрылыс басқармасының есеп беру барысында берілген ұсынымдардың орындалуы назарға алынды.
6-21. Күн тәртібіндегі қаулылар мен шешімдер бойынша тиісті басқарма басшыларының баяндаулары барысында кеңес мүшелері талқылап, келісім берді. Сонымен қатар, Қоғамдық кеңес төрағасының м.а. К.Қадырбеков  Астана қаласында 16-18 қазан күндері өткен Қазақстанның                  XII азаматтық Форумы жайлы жан-жақты ақпарат берді. 

         Облыстық Қоғамдық
         кеңес төрағасының м.а.                                                     К.Қадырбеков  
	
         Облыстық Қоғамдық
         кеңестің хатшысы                                                               Ұ.Әзімова

